
Concello de Meaño

ACTA

Expediente núm. Órgano colexiado

PLN/2025/3 O Pleno

DATOS DE DESENVOLVEMENTO DA SESIÓN
Tipo Convocatoria:

Ordinaria

Data:

29 de maio de 2025

Duración:

Desde las 20:00 hasta las 21:00

Lugar:

Salón de Sesións da Casa Consistorial

Presidida por:

CARLOS VIEITEZ FERNANDEZ

Secretaria:

BEATRIZ LOPEZ DE CASTRO GARCIA

ASISTENCIA Á SESIÓN

Núm. de identificación Nome e Apelidos Asiste

**3097*** CARLOS VIEITEZ FERNANDEZ SÍ

**8245*** CRISTINA CASTRO PINTOS SÍ

**8139*** JOSÉ MANUEL ASPÉREZ MONTES NON

**8206*** JORGE BESADA SEREN SÍ

**0873*** JOSE ANGEL LUBIAN BARREIRO SÍ

**9295*** MARIA DE LA CRUZ VAZQUEZ TORRES NON

**3206*** MARIA BELEN MOSTEIRO LOBATO SÍ

**8149*** MERCEDES COUSIDO GARCIA SÍ

**4163*** RAMON ALFONSO PIÑEIRO SÍ

**3168*** RAMÓN TILVE CASTRO SÍ

**9335*** RAQUEL BALBOA TORRES NON

**4590*** ROSANA DOMINGUEZ REY SÍ

**6105*** SHEILA FETEIRA SANTOS SÍ
Escusas de asistencia presentadas:

Concello de Meaño

1. Raquel  Balboa  Torres:

«Atópase de baixa» 

Unha vez verificada polo secretario a válida constitución do órgano, o presidente abre a sesión, polo 
que se procede á deliberación sobre os asuntos incluídos na orde do día.

A) PARTE RESOLUTIVA

1. APROBACIÓN, SI PROCEDE, DA ACTA DA SESION EXTRAORDINARIA DE DATA 
21-03-25.-

Favorable Tipo de votación: Unanimidade

Dada conta do borrador da acta da sesión extraordinaria de data 21 de marzo de 2025,  unha vez  
examinada a mesma resulta aprobada por unanimidade dos membros presentes.

2.  EXPEDIENTE  11/2025  MODIFICACIÓN  ORZAMENTARIA  CRÉDITO 
EXTRAORDINARIO  FINANCIADO  CON  REMANENTE  LÍQUIDO  DE  TESOURARÍA. 
(EXP. 405/2025).-

Favorable
Tipo de votación: Ordinaria

A favor: 7, En contra: 1, Abstencións: 2.

Vista a proposta da Alcaldía na que se sinala:

“Visto o expediente de MC 11/2025, tramitado na modalidade de crédito extraordinario financiado con 
Remanente Líquido de Tesouraría.

A razón deste expediente que require dun incremento do orzamento deste exercicio é que se trata de 
gastos específicos e determinados que non poden demorarse ata o exercicio seguinte, e para os que o  
crédito consignado é insuficiente o non existe, segundo o caso, cumpríndose o establecido no Art. 
177.1  do  Real  Decreto  Lexislativo  2/2004  do  5  de  marzo  que  aproba  o  texto  refundido  da  Lei 
Reguladora das Facendas Locais.

O crédito extraordinario é necesario na contía de 72.505,49 € para os seguintes gastos de investimento:

1.-  Aportación  municipal  para  o  Proxecto  “Dotación  de  infraestruturas  na  área  industrial  de  A 
Pedreira”, o orzamento total do proxecto ascende a contía de 112.527,47. Solicítase unha axuda a o  
abeiro da Orde de 07 de xaneiro de 2025 pola que se establecen as bases reguladoras par a concesión 
de  axudas  encamiñadas  á  habilitación  e  mellora  de  infraestruturas  dos  parques  empresariais  da 
comunidade autónoma de Galicia (código de procedemento IN519B) polo importe de 90.021,98 €, 
sendo o importe da achega municipal  de 22.505,49 €.
2.- Adquisición dos  terreos do Campo de fútbol de Xil, polo importe estimado de 50.000,00 €
En canto á fonte de financiamento, o art. 177.4 do  TRLRFL e o art. 36.1 do  RD 500/1990 indica que  
os  suplementos  de  crédito  pódense  financiar,  entre  outros  con  cargo  ao  Remanente  líquido  de 
tesouraría para gastos xerais, concepto 870.00

Visto o informe de intervención e considerando o disposto no artigo 177 do Real Decreto Lexislativo 
2/2004, de 5 de marzo, polo que se aproba o Texto Refundido da Lei de Facenda Locais, e o disposto  
nos artigos 37 e seguintes do RD 500/90, de 20 de abril e de acordo co establecido nas Bases de  

Concello de Meaño

execución do orzamento actualmente vixentes, esta Alcaldía; proponlle á Comisión Especial de Contas  
que ditamine favorablemente este expediente de modificación de créditos e a súa vez lle propoña ó 
Pleno a adopción do seguinte ACORDO: 
 
Primeiro.- Aprobar inicialmente o expediente de modificación de crédito nº 11/2025 na modalidade 
de crédito extraordinario  financiado con RLT polo importe de  72.505,49€, de acordo co seguinte 
detalle:

Aplicacións de gastos

DESCRIPCIÓN
APLICACIÓN IMPORTE

DOTACIÓN INFRAESTRUTURAS ÁREA INDUSTRIAL DA 
PEDREIRA 454-6191201 22.505,49
COMPRA TERREOS CAMPO DE FÚTBOL DE XIL 342-6000001 50.000,00
TOTAL   72.505,49

Aplicacións de ingresos
APLICACIÓN CONCEPTO IMPORTE

87000 Remanente de Tesourería para Gastos Xerais 72.505,49
TOTAL 72.505,49

Segundo.-  Expoñer o expediente de modificación de crédito ao público por un período de 15 días 
hábiles, mediante anuncio no Boletín Oficial da Provincia, de conformidade co artigo 169 do Texto 
refundido  da  Lei  de  Facendas  Locais,  para  que  os  interesados  poidan  examinalo  e  presentar 
reclamacións.

No caso de que non se presentasen alegacións, a modificación entenderase definitivamente aprobada,  
publicándose, resumida por capítulos, no BOP e no taboleiro de anuncios do Concello.”

Ditaminado favorablemente pola Comisión Especial de Contas, o Pleno da Corporación, en votación 
ordinaria, por 7 votos a favor (Grupo Municipal Veciños de Meaño) 1 voto en contra (Grupo Mixto -
BNG) e 2 abstencións (Grupo Municipal Meaño Independiente), acorda:

Primeiro.- Aprobar inicialmente o expediente de modificación de crédito nº 11/2025 na modalidade 
de crédito extraordinario  financiado con RLT polo importe de  72.505,49€, de acordo co seguinte 
detalle:

Aplicacións de gastos

DESCRIPCIÓN
APLICACIÓN IMPORTE

DOTACIÓN INFRAESTRUTURAS ÁREA INDUSTRIAL DA 
PEDREIRA 454-6191201 22.505,49
COMPRA TERREOS CAMPO DE FÚTBOL DE XIL 342-6000001 50.000,00
TOTAL   72.505,49

Aplicacións de ingresos
APLICACIÓN CONCEPTO IMPORTE

87000 Remanente de Tesourería para Gastos Xerais 72.505,49
TOTAL 72.505,49

Segundo.-  Expoñer o expediente de modificación de crédito ao público por un período de 15 días 
hábiles, mediante anuncio no Boletín Oficial da Provincia, de conformidade co artigo 169 do Texto 

Concello de Meaño

refundido  da  Lei  de  Facendas  Locais,  para  que  os  interesados  poidan  examinalo  e  presentar 
reclamacións.

No caso de que non se presentasen alegacións, a modificación entenderase definitivamente aprobada,  
publicándose, resumida por capítulos, no BOP e no taboleiro de anuncios do Concello.

3.  APROBACIÓN  PROVISIONAL  DA  ORDENANZA  REGULADORA  DOS  PREZOS 
PÚBLICOS POLA PRESTACIÓN DE SERVIZOS E A REALIZACIÓN DE ACTIVIDADES 
DE CARÁCTER LÚDICO, CULTURAL, EDUCATIVO E OUTROS. (EXP. 357/2025).-

Favorable
Tipo de votación: Ordinaria

A favor: 7, En contra: 0, Abstencións: 3.

Visto o expediente tramitado para a aprobación  da Ordenanza Reguladora dos prezos públicos pola 
prestación de servizos e a realización de actividades de carácter lúdico, cultural, educativo e outros e  
en uso das atribucións conferidas nos arts. 41 ao 47 e 127 do Real Decreto Lexislativo 2/2004, do 5 de 
marzo, polo que se aproba o Texto Refundido da Lei Reguladora das Facendas Locais.

Ditaminado favorablemente pola Comisión Especial de Contas, o Pleno da Corporación, en votación 
ordinaria,   por  7  votos  a  favor  (Grupo  Municipal  Veciños  de  Meaño)  e  3  abstencións  (Grupo 
Municipal Meaño Independiente e Grupo Mixto - BNG)   ACORDA:

PRIMEIRO.- De conformidade co previsto non artigo 47 do Texto Refundido dá Lei Reguladora dás 
Facendas Locais, aprobado por Real Decreto Lexislativo 2/2004, do 5 de marzo, acordar con carácter 
provisional a aprobación dá Ordenanza reguladora dos prezos públicos pola prestación de servizos e a 
realización de actividades de carácter lúdico, cultural, educativo e outros nos termos seguintes:

“ARTIGO 1. FUNDAMENTO E NATUREZA
De  conformidade  co  previsto  no  artigo  127  en  relación  co  41  ámbolos  dous  do  Real  Decreto 
Lexislativo 2/2004 de 5 de marzo polo que se aproba o Texto Refundido da Lei Reguladora das 
Facendas  Locais  establécese  o  prezo  público  pola  prestación  de  servizos  e  a  realización  de  
actividades de carácter lúdico, cultural, educativo e outros.

ARTIGO 2. CONCEPTO
O prezo público regulado nesta Ordenanza constitúe unha prestación patrimonial de carácter público 
que  se  satisfará  polos  usuarios  que  voluntariamente  soliciten  a  prestación  dos  servizos e  a 
realización de actividades polo Concello de Meaño de carácter lúdico, cultural, educativo e outros e 
sempre que as mesmas non sexan de solicitude ou recepción obrigatoria polos usuarios e non 
estean reservadas á entidade local.

ARTIGO 3 OBRIGADOS Ó PAGO
1.-Están obrigados ó pago do prezo público regulado nesta Ordenanza, as persoas que se inscriban  
como usuarios dos servizos o as persoas que se inscriban nalgunha das actividades obxecto desta 
Ordenanza.
2.-Está igualmente obrigado ao pagamento do importe dos prezos públicos quen aínda non sendo 
solicitante,  resulte  beneficiados  polos  servizos  ou  actividades,  sen  prexuízo  das  consecuencias  
xurídicas que se deriven da falta da devandita solicitude.
3.-Tratándose de menores de idade estarán obrigados ao pagamento dos prezo público os as pais, 
titores ou responsables legais dos nenos que participen na actividade de que se trate.

Concello de Meaño

ARTIGO 4. CONTÍAS
1.-O establecemento e contía do prezo público regulado nesa ordenanza será o que fixe en 
cada caso p o l a Xunta de Goberno Local en atención ó custo dos mesmos.
2.-Para a fixación do importe do prezo público será necesaria a proposta do servizo ou departamento 
responsable  da  prestación  do  servizo  ou  realización  de  actividades,  na  que  se  xustifique 
documentalmente:

a. O custo total da actividade ou servizo.
b. O número estimado de asistentes ou participantes.

3.-O importe dos prezos públicos deberá cubrir como mínimo o coste do servizo prestado ou da 
actividade realizada. Ao importe dos presos públicos sumarase, se é o caso, o importe do imposto 
sobre o valor engadido, polo tipo vixente no momento de deveño do mesmo.
4.-Cando existan razóns sociais, benéficas, culturais ou de interese público, que así o aconsellen, a  
entidade poderá fixar prezos públicos por debaixo dos límites previstos no apartado anterior. 
5.-En todo caso, se o prezo a abonar polos interesados é inferior ó custo do servizo ou actividade nos 
termos regulados no artigo desta ordenanza,  a proposta do servizo ou departamento responsable 
deberá  incluír  a  previsión  do  seu  financiamento.  Neste  caso  consignarase  nos  orzamentos  as 
dotacións oportunas para a cobertura da diferencia resultante, se a houbese.

ARTIGO 5. EXENCIÓNS
Estarán exentos do pago do prezo publico que teñan por obxecto actividades/servicios dirixidos a 
menores cuxas unidades familiares reúnan os requisitos esixidos para resultar como beneficiarios 
no programa de axudas básicas de emerxencia social do concello de Meaño. Está situación será 
determinada polos servizos sociais do Concello mediante a emisión de previo informe.

ARTIGO 6. NORMAS DE XESTIÓN
1.-A obriga do pago do prezo público regulado nesta ordenanza nace no momento da inscrición ou 
solicitude de participación.
2.- A modalidade recoñecida para o cobro será o ingreso directo:
a) Mediante a obtención de boletos, entradas, tíckets e formas análogas. Procederá naqueles supostos 
nos  que,  previamente  á  realización  da  actividade,  o  obrigado ao  pagamento  deba  proverse  dun 
documento acreditativo do ingreso que o faculte para aquilo que pretenda conseguir.
b) Mediante carta de pago ou xustificante bancario acreditativa de ter ingresado ou a liquidación do 
importe  do  prezo  que  lle  fose  notificada  por  terse  detectado  a  participación  na  actividade  sen  
comunicación previa.
O ingreso efectuarase, con carácter xeral, mediante o sistema de ingreso na entidade bancaria e no 
número de conta municipal que se facilitará pola Tesourería ao efecto, acreditándose o pagamento,  
neste caso, mediante xustificante bancario do ingreso.
3.-Só  se  procederá  a  devolución  do  importe  do  prezo  público  correspondente,  cando  concorra 
algunha das seguintes circunstancias:

 Que por causas non imputables ao obrigado ao pagamento do prezo, non se preste o 
servizo ou realice a actividade por parte do Concello.

 Que se comunique por escrito a baixa no servizo/ actividade cunha antelación mínima 
de cinco días ao departamento xestor e con carácter previo o seu inicio, e esta non 
supoña un prexuízo a outros interesados.

4.-Para  proceder  a  devolución  do  prezo  público  se  solicitará  informe  ao  xefe  do  departamento  
correspondente da acreditación das anteriores circunstancias.
5.-As  débedas  por  prezos  públicos  esixiranse  polo  procedemento  administrativo  de 
constrixemento,  ostentándose  as  prerrogativas  e  actuando  conforme  os  procedementos 
previstos no artigo 2.2 do Texto Refundido da Lei Reguladora das Facendas Locais. C

Concello de Meaño

6.-Aprobado o prezo público será exposto no taboleiro de anuncios e na sede electrónica do Concello  
e publicado no BOP a efectos da súa publicidade

DISPOSICIÓN DERROGATORIA 
Aprobada definitivamente a presente Ordenanza, quedará derogada a Ordenanza reguladora do prezo 
público  pola  prestación  de  actividades  lúdicas,  recreativas,  culturais  e  formativas  publicada 
definitivamente non BOP de Pontevedra na data 16.06.2016 (BOP Nº 115).

DISPOSICIÓN FINAL
A presente ordenanza fiscal,  reguladora do prezo público pola prestación actividades de carácter 
carácter  lúdico,  cultural,  educativo  e  outros,  unha vez  aprobada definitivamente,  será  publicada 
integramente no Boletín Oficial da Provincia e entrará en vigor unha vez transcorrido o prazo de 15  
días previsto no artigo 65.2 da Lei 7/1985, do 2 de abril, e manterase en vigor mentres non se acorde 
a súa derogación ou modificación expresa

Contra o presente Acordo, conforme ao artigo 19 do Texto Refundido da Lei Reguladora das 
Facendas Locais, aprobado por Real Decreto Lexislativo 2/2004, de 5 de marzo, poderase interpor 
polos interesados recurso contencioso-administrativo, no prazo de dous meses contados a partir do 
día seguinte da publicación deste anuncio en o Boletín Oficial da Provincia, ante o Tribunal Superior 
de Xustiza de Galicia.”

SEGUNDO.- Expor  ao  público  o  presente  acordo  mediante  anuncios  publicados  no  BOPP,  no 
taboleiro de anuncios e no portal de transparencia deste Concello, por un prazo de trinta días hábiles 
contados a partir do día seguinte a publicación no Boletín Oficial da Provincia, dentro dos cales os 
interesados poderán presentar as reclamacións e/ou suxestións que consideren oportunas. 

TERCEIRO.- De non presentarse reclamacións ao expediente neste período, este acordo provisional 
entenderase definitivamente adoptado, ao abeiro do artigo 17.3 do Real Decreto Lexislativo 2/2004, do 
5  de  marzo  polo  que  se  aproba  o  Texto  Refundido  da  Lei  Reguladora  das  Facendas  Locais;  
procedendo a publicar o texto íntegro da ordenanza fiscal no Boletín Oficial da Provincia.

4.  APROBACIÓN,  SI  PROCEDE,  DA ORDENANZA  REGULADORA DAS AXUDAS  DE 
EMERXENCIA SOCIAL. (EXP. 421/2025).-

Favorable
Tipo de votación: Ordinaria

A favor: 7, En contra: 0, Abstencións: 3

O art. 25.2.e) da Lei 7/1985, do 2 de abril, Reguladora das Bases de Réxime Local -LRBRL-, na súa 
redacción  dada  pola  Lei  27/2013,  do  27  de  decembro,  de  racionalización  e  sustentabilidade  da 
Administración Local -LRSAL, considera como unha competencia propia “a avaliación e información 
de situacións de necesidade social e a atención inmediata a persoas en situación ou risco de exclusión 
social”

La Lei 38/2003, do 17 de novembro Xeral de Subvencións, as subvencións poderán concederse de 
forma  directa  ou  mediante  procedemento  en  réxime  de  concorrencia  competitiva.  Segundo  se 
establece no seu artigo 22.2c) “Con carácter excepcional,  aquelas outras subvenciones en que se 
acrediten  razóns  de  interese  público,  social,  económico  o  humanitario,  u  outras  debidamente 
xustificadas que dificulten a súa convocatoria pública”

Concello de Meaño

Co obxectivo de regular o tratamento das subvencións nas Administracións Públicas, aprobouse a Lei  
38/2003, do 17 de novembro Xeral de Subvencións, desenvolta polo Real Decreto 887/2006, do 21 de 
xullo polo que se aproba o Regulamento da Lei Xeral de Subvencións.

O artigo 17.2 da Lei 38/2003, do 17 de novembro Xeral de Subvencións establece que “As bases  
reguladoras  das  subvencións  das  corporacións  locais  deberanse  aprobar  no  marco  das  bases  de 
execución do orzamento, a través dunha ordenanza xeral de subvencións ou mediante unha ordenanza 
específica para as distintas modalidades de subvencións”

No  exercicio  da  potestade  administrativa  regulamentaria  atribuída  no  artigo  4.1  da  Lei  7/1985 
reguladora das Bases de Réxime Local, do 2 de abril, unha ordenanza coa finalidade de establecer un 
marco xeral  regulador  do réxime xurídico regulador  das  axudas e  subvencións que outorgue este 
Concello no ámbito de emerxencia social.

De conformidade co previsto no artigo 133.1 da Lei 39/2015,  do 1 de outubro, do Procedemento 
Administrativo Común das Administracións Públicas, co obxectivo de mellorar a participación dos 
cidadáns no procedemento de elaboración de normas, con carácter previo á elaboración do proxecto de  
Ordenanza Xeral de Subvencións do Concello de Meaño procedeuse a realizar,  mediante anuncios  
publicados o día 14-09-2023 na páxina web e no taboleiro de anuncios dixital do Concello de Meaño, 
unha consulta pública polo prazo dun mes para que os cidadáns, organizacións e asociacións que así o 
considerasen puideran facer chegar as súas opinións

Elaborado polo departamento de servizos sociais o proxecto de ordenanza das axudas de emerxencia  
social e asinado o mesmo pola concelleira de servizos sociais e igualdade.

Ditaminado favorablemente pola Comisión Informativa Permanente de asuntos sociais e igualdade, o 
Pleno  da  Corporación,  en  votación  ordinaria,  por  7  votos  a  favor  (Grupo Municipal  Veciños  de 
Meaño) e 3 abstencións (Grupo Municipal Meaño Independiente e Grupo Mixto - BNG), ACORDA:

PRIMEIRO.  Aprobar inicialmente a Ordenanza municipal  reguladora dás Axudas de Emerxencia 
Social coa redacción que a continuación se recolle:

“FUNDAMENTACIÓN

A Constitución Española,  no seu artigo 39,  fai  constar a obrigatoriedade dos poderes 
públicos  de  asegurar  a  protección  social,  económica  e  xurídica  da  familia,  por  outra 
banda nos artigos 41, 139.1 e 149.1.1 se recolle a necesidade duns servizos sociais que 
faciliten a promoción e o desenvolvemento pleno dun xeito real e efectivo de todas as 
persoas e grupos dentro da sociedade, previndo os obstáculos e eliminando as causas 
que dificultan ou impiden a participación plena de todos os cidadáns na vida política, 
económica, cultural e social.

A competencia nesta materia, foi atribuída polo propio texto constitucional, a través do 
artigo 148.1.20ª, ás comunidades autónomas, que no marco dos seus estatutos teñen 
promulgado as leis de servizos sociais (En Galicia a Lei 13/2008, do 3 de decembro de 
Servizos Sociais de Galicia).

No ámbito local, o artigo 25.2 letra e) da lei 7/1985, do 2 de abril Reguladora das Bases 
do Réxime Local,  modificado pola  lei  27/2013 de racionalización e sostenibilidade da 
Administración Local, establece que o municipio exercerá competencias “na avaliación e 
información das situacións de necesidade social e a atención inmediata a persoas en 
situación ou risco de exclusión social". C

Concello de Meaño

A lei 13/2008, do 3 de decembro, de servizos sociais de Galicia, no artigo 18 regula as 
prestacións económicas orientadas a satisfacer necesidades pecuniarias valoradas dos 
individuos  ou  familias  e  a  estimular  a  súa  incorporación  social  e  laboral,  como  un 
instrumento do catálogo de servizos sociais. Por outro lado no artigo 21 define como 
prestacións económicas do sistema galego de servizos sociais  as rendas de inclusión 
social e as axudas de emerxencia e necesidade social.

O decreto 99/2012, do 16 de marzo, polo que se regulan os servizos sociais comunitarios 
e  o  seu  financiamento,  prevé  no  seu  artigo  9.1  os  programas  a  desenvolver  polos 
servizos  sociais  comunitarios  básicos,  entre  eles  na  letra  “d)  Programa  básico  de 
inserción social que procure valorar, dar resposta ou derivar ó recurso idóneo ás persoas 
en situacións ou  risco de  exclusión social,  aplicando tanto proxectos  de  intervención 
social personalizados ou de grupo como prestacións económicas específicas”.

A lei 10/2013 de 27 de novembro, de inclusión social de Galicia, define os servizos sociais 
como servizo público destinado a garantir  a igualdade de oportunidades no acceso á 
calidade de vida e a participación social de toda a poboación mediante intervencións que 
permitan, entre outros obxectivos, “facilitar recursos e itinerarios de integración social a 
quen se atopa en situación ou risco de exclusión social”.

A lei 9/2007, do 13 de xuño, de subvencións de Galicia, este tipo de axudas económicas 
pasan a encadrarse, no concepto de subvención, de acordo co establecido no seu artigo 2 
e concordantes.

Tendo en conta toda a fundamentación exposta, é preciso regular as prestacións sociais 
de carácter económico para situacións de especial necesidade individual, familiar e/ou da 
unidade de convivencia, outorgadas polos Servizos Sociais do Concello de Meaño.

Este  tipo  de  axudas  económicas  deberán  concederse  seguindo  os  criterios  xerais 
establecidos nesta ordenanza e mediante unha valoración profesional que teña en conta 
os distintos aspectos que se desenvolven neste regulamento.

Artigo 1.- Concepto

Considéranse  axudas  de  emerxencia  social,  para  os  efectos  da  presente  ordenanza, 
aquelas prestacións económicas de pago único,  de carácter extraordinario e finalista, 
destinadas a resolver as situacións de emerxencia que afecten ás persoas, familias ou 
unidades de convivencia, ás que sobreveñan situacións de necesidade.

A súa finalidade será dispensar unha atención básica e urxente no momento en que estas 
situacións de necesidade se produzan, apoiar aquelas persoas, familias ou unidades de 
convivencia que carezan de recursos económicos para satisfacer as súas necesidades 
básicas ou calquera outra situación que poida supoñer un factor de vulnerabilidade ou 
risco de exclusión social.

A necesidade de dar resposta económica pode esixir o pago urxente da axuda, xa que de 
non realizarse inmediatamente pode resultar ineficaz a concesión. A apreciación ou non 
da urxencia terá que constar na proposta e na resolución do expediente.

Os tipos de axuda poden ser compatibles entre sí sempre que, a persoa individual e/ou 
unidade de convivencia, non supere a contía máxima anual de 3 veces o IPREM mensual.

As  axudas  de  emerxencia  social  en  casos  excepcionais  e  xustificados  poderán  ser 
complementarias doutras concedidas por outros organismos ou sistemas de protección 

Concello de Meaño

social públicos ou privados, sempre e cando non sexan outorgadas polo mesmo concepto 
polo que se concederon por outras administracións ou organismos. Exceptuarase este 
último requisito  se  a  axuda concedida non solucionase a necesidade,  podendo neste 
caso, complementarse dende esta administración sen que en ningún caso poida superar 
o total do obxecto da axuda.

Dado  o  réxime  normativo  e  as  atencións  ás  que  responden  as  axudas  económicas 
obxecto desta ordenanza serán sempre temporais, de carácter puntual e subsidiarias.

As axudas de emerxencia social son prestacións non periódicas de carácter económico e 
asistencial,  destinadas  a  sufragar  gastos  específicos  de  carácter  extraordinario, 
necesarios  para  previr,  evitar  ou  paliar  situacións  carenciais  graves  na  cobertura  de 
necesidades básicas ou de obrigado cumprimento para o normal desenvolvemento da 
vida diaria.

Están dirixidas a persoas individuais ou unidades familiares que carezan de medios e nas 
que  concorran  factores  de  risco,  supoñendo  en  todo  caso  unha  ferramenta  na 
intervención social que favoreza a integración das persoas afectadas.

Terán  en  todo  caso  natureza  finalista,  debendo  ser  utilizadas  para  o  fin  que  se 
concederon, son intransferibles, e de natureza asistencial.

Artigo 2.- Obxecto

O  obxecto  da  presente  ordenanza  é  a  regulación  das  axudas  de  emerxencia  social 
xestionadas pola concellería competente en materia de servizos sociais do Concello de 
Meaño, os requisitos necesarios para acceder ás mesmas e o seu procedemento para a 
súa concesión.

Artigo 3.- Persoas beneficiarias

Están  dirixidas  a  persoas  individuais  e/ou  unidades  de  convivencia  que  carezan  de 
medios económicos ou que os mesmos sexan insuficientes para cubrir as necesidades 
recollidas  nesta ordenanza,  e  nas que concorran factores de risco,  sendo un apoio  á 
intervención social.

Poderán solicitar  estas  axudas as persoas físicas  por sí  mesmas ou en nome da súa 
unidade  de  convivencia  que,  reunindo  os  requisitos  establecidos,  atravesen  unha 
situación de necesidade social.

Enténdese por unidade de convivencia o exposto no artigo 11.2 da Lei 10/2013 do 27 de 
novembro de Inclusión Social de Galicia, “o conxunto de persoas que convivan no mesmo 
domicilio  e manteñan con respecto á persoa solicitante un vínculo de matrimonio  ou 
análoga  relación  estable,  por  adopción  ou  acollemento,  ou  por  parentesco  de 
consanguinidade ou afinidade ata o cuarto e segundo grao,respectivamente”.

As  axudas  recollidas  nesta  ordenanza  son  outorgadas  ata  o  límite  económico  que 
permitan
ás consignacións económicas aprobadas en cada exercicio orzamentario.

Por  cada  persoa  individual  e/ou  unidade  de  convivencia  non  poderá  concederse 
anualmente unha contía superior  a de 3 veces o IPREM (mensual) oficial  publicado e 
vixente.

Artigo 4.- Requisitos

C
od

. V
al

id
ac

ió
n:

 5
C

53
4N

FQ
JM

SQ
KZ

W
Q

M
N

64
R

N
3Q

Y 
C

or
re

cc
ió

n:
 h

ttp
s:

//c
on

ce
llo

de
m

ea
no

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
9 

a 
21



Concello de Meaño

Requisitos xerais:

• Que concorra situación acreditada de necesidade extraordinaria.
•  Que  a  devandita  necesidade  extraordinaria  estea  valorada  por  un  técnico  do 
departamento  de  servizos  sociais  municipal  e  quede  reflectida  no  correspondente 
informe técnico.
• Que non cumpran os requisitos ou calquera das condicións para solicitalo a través do 
programa autonómico de emerxencia social, ou si o cumpre non cubran a totalidade da 
necesidade ou a tardanza da resolución non resolva a necesidade exposta.

Requisitos específicos:

• Ser maior de 18 anos ou estar emancipado/a legalmente.
• Estar empadroado/a e ter residencia efectiva no Concello de Meaño cunha antelación 
mínima de 6 meses.

Excepcionalmente  terán  dereito  a  esta  axuda  os  transeúntes  que  non  cumpran  o 
requisito  anterior  e  se  atopen  nunha  situación  de  extrema  gravidade.  Así  mesmo, 
quedarán exentos deste requisito calquera outra persoa e/ou unidade de convivencia, 
sempre que, ponderado polos servizos sociais comunitarios no contexto persoal, familiar 
e social da persoa, condicione negativa e gravemente a súa inclusión social e laboral. 
Esta circunstancia quedará acreditada no correspondente informe técnico.

• Non dispor de ingresos suficientes para afrontar os gastos derivados da situación de 
emerxencia social, segundo o establecido nesta ordenanza.

•  Aceptación  expresa  por  parte  do  beneficiario  e  membros  da  unidade  familiar  das 
actuacións que figuran no seu proxecto de intervención se fose de aplicación.

• Non ter percibido por parte da unidade familiar esta axuda no mesmo ano natural, agás 
cando  se  trate  do  concepto  de  necesidades  básicas,  alugueiro,  hipoteca  ou  uso  da 
vivenda, ata un máximo de dúas anuais previa valoración técnica motivada.

Artigo 4.- Ingresos computables

Considéranse ingresos da unidade familiar, os rendementos do traballo, rendementos de 
bens  inmobles  e  capital,  rendementos  de  actividades  económicas  así  como calquera 
prestación/pensión periódica líquida dos seis últimos meses, incluída a parte proporcional 
das pagas extraordinarias.

Dos  ingresos  anteriores  deduciranse  os  gastos  derivados  do  alugueiro  ou  crédito 
hipotecario  de  amortización da vivenda ata un máximo de 400 €  ó  mes,  e  ademais 
deduciranse  os  copagos  dos  servizos  ou  libranzas  para  adquisición  de  servizos 
establecidos  na  resolución  do  programa  individual  de  atención  (PIA)  do  sistema  de 
dependencia.

No caso de contas bancarias, serán computables os saldos a partir de 1.000 €, os cales se 
dividirán entre 12 para calcular a parte proporcional mensual.

Non se computarán como ingresos, os de carácter finalista para formación regrada, os 
ingresos por asistencia a cursos de formación non regrada, sempre que pola súa natureza 
se deduza que só remuneran os gastos de asistencia ó curso, a prestación familiar por 
fillo a cargo do INSS para menores de 18 anos, o complemento de axuda á infancia e as 
libranzas para adquisición de servizos do sistema de dependencia.

Concello de Meaño

Artigo 5.- Baremo económico para acceder ás axudas

Poderán ser beneficiarias todas aquelas persoas individuais solicitantes cuxa suma dos 
ingresos  mensuais  non  superen  o  115%  do  Indicador  Público  de  Renda  de  Efectos 
Múltiples Mensual (IPREM) á data de solicitude.

Se  a  unidade  de  convivencia  está  integrada  por  máis  dun  membro,  a  renda  neta 
calcularase incrementándoa nun 10% por cada un dos membros adicionais.

Artigo 6.- Tipoloxía das axudas e contías

 Axudas para necesidades básicas: alimentación, hixiene e vestido.

No relativo a gastos de alimentación, só se admitirá o gasto en produtos de primeira 
necesidade. Non se admitirá o gasto en bebidas de ningún tipo, sexan ou non alcoólicas, 
bollería  industrial,  auga  embotellada,  salvo  en  circunstancias  nas  que  non  se  poida 
acceder  á  auga  potable,  productos  dietéticos  e  sustitutivos,  chucherías,  produtos 
elaborados (excepto legumes precociñadas e conservas).

Tampouco  se  admitirá  o  gasto  en  produtos  para  mascotas,  e  outros  que  non  sexan 
considerados como básicos, salvo excepcións debidamente xustificadas.

Dentro destas axudas inclúense as destinadas ó pagamento de servizos de restauración. 
Este  suposto  queda  restrinxido  ós  casos  nos  que  a  persoa  beneficiaria,  polas  súas 
circunstancias ou polas da súa contorna, non poida preparar os alimentos por sí mesma. 
Contémplanse dentro destas axudas pagamento por menús do día, bocadillos quentes ou 
similares.

No relativo a gastos de hixiene persoal, están permitidos produtos tales como: xabón, 
champú,  pasta  e  cepillos  de  dentes,  papel  hixiénico,  produtos  de  hixiene  feminina 
menstrual, cueiros e toalliñas infantís. Ademais contémplanse tamén gastos de hixiene 
do fogar tales como: lixivia, fregacháns, lavavaixelas, deterxente da lavadora, estropaxos 
e panos de limpeza.

No relativo a gastos de vestido permitirase a compra de prendas básicas de vestir, roupa 
interior e calzado básico.

O importe máximo desta axuda é:

- Para unha unidade de convivencia unipersoal, o 100% do IPREM.

- Para unha unidade de convivencia de 2 membros, o 125% do IPREM.

- Para unha unidade de convivencia de 3 membros, o 150% do IPREM.

- Para unha unidade de convivencia de 4 membros, o 175% do IPREM.

- Para unha unidade de convivencia de 5 ou máis membros, o 200% do IPREM.

 Axudas vinculadas ó uso da vivenda habitual e aloxamento alternativo

En caso de persoas que carezan de familia, será o departamento de Servizos Sociais quen
procederá de oficio á tramitación da axuda de emerxencia social municipal.

Concello de Meaño

Realizarase o tratamento do cadáver e o enterro ou encineración, co orzamento de custo 
máis baixo.

No caso de existir  herdanza da persoa falecida, os gastos derivados do enterramento 
deben satisfacerse con cargo á mesma, de tal forma que unha vez aceptada a herdanza, 
o Concello será acredor directo e principal dos herdeiros.

A contía máxima para tales conceptos é do 200 % do IPREM.

Artigo 7.- Forma, lugar e prazo de presentación de solicitudes e documentación 
a achegar

As persoas interesadas na obtención destas axudas deberán formular a súa solicitude no 
modelo establecido ó efecto (Anexo I), asinando a declaración responsable das axudas 
recibidas (Anexo II) así como o documento informativo (Anexo III).

As solicitudes, acompañadas da documentación necesaria, presentaranse por calquera 
dos medios establecidos no artigo 16.4 da lei 39/2015, do 1 de outubro do procedemento 
administrativo común das administracións públicas. De forma excepcional os expedientes 
poderán ser incoados de oficio cando concorran circunstancias graves, extraordinarias ou 
urxentes que así o aconsellen.

O prazo de presentación de solicitudes estará aberto todo o ano, suxeito á existencia de 
consignación orzamentaria.

Xunto coa solicitude achegarase a seguinte documentación:

• DNI de todos os membros da unidade familiar.

• Libro de familia.

• Acreditación de ingresos da unidade familiar dos seis últimos meses mediante nóminas, 
certificados  de  pensións  ou  prestacións  da  administración  pública  ou  calquera  outro 
documento que acredite os ingresos, declaración da renda ou certificado de imputacións 
de todos os membros da unidade familiar.

• Extracto de movementos bancarios de todas as contas das que sexa titular calquera 
das persoas que integran a unidade de convivencia que inclúan os 6 meses anteriores á 
presentación da solicitude.

•  Documentos  orixinais  acreditativos  da  situación  de  necesidade  determinante  da 
solicitude, así como, o orzamento ou xustificante do seu custo.

• Certificado de discapacidade e/ou resolucións de grao e PIA de dependencia, de ser o 
caso.

• Sentenza de divorcio, convenio regulador e xustificación documental de incumprimento 
de pagamento de pensión alimenticia, de ser o caso.

• Informes de vida laboral dos compoñentes da unidade familiar maiores de 16 anos.

• Xustificante bancario do crédito hipotecario ou contrato de alugueiro da vivenda.

Concello de Meaño

•  Certificado  de  conta  bancaria  da  persoa  provedora/acredora  se  é  o  caso(pago 
delegado).

• Documento de pago delegado (anexo IV), de ser o caso.

•  Calquera  outra  documentación  que  o  departamento  de  Servizos  Sociais  estime 
oportuna para a resolución do expediente.

Por parte do Concello, comprobarase de oficio os datos relativos ó padrón e catastro, 
incorporando ditos documentos ó expediente.

Artigo 8.- Instrucción

Presentada  a  solicitude  xunto  coa  documentación  correspondente,  trasladarase  ó 
departamento de Servizos Sociais que procederá á tramitación e valoración técnica dos 
expedientes.

No caso de que a documentación estivera incompleta, requirirase ó interesado para que 
proceda a achegala nun prazo de 10 días hábiles, apercibíndoo de que, no caso contrario,  
terase por desistida a súa petición de conformidade co establecido no artigo 68 da Lei 
39/2015, do 1 de outubro do Procedemento Administrativo Común das Administracións 
Públicas, arquivándose o expediente sen máis trámite.

O técnico de servizos sociais que instrúa o expediente, poderá efectuar as comprobacións 
oportunas sobre a veracidade dos datos achegados polos interesados.

Unha vez completado o expediente emitirase correspondente informe técnico no que se 
acredite  a  pertinencia  da  concesión  da  axuda  solicitada  e  a  proposta  favorable  ou 
denegatoria.

Será necesario informe favorable de fiscalización do gasto do servizo de intervención, 
elevando o expediente ó órgano competente para a concesión.

Artigo 9.- Forma de pago e xustificación do gasto

Adoptada a resolución polo órgano competente na que se concede a axuda económica, 
esta aboarase con carácter xeral, mediante pago delegado por transferencia bancaria do 
Concello á conta da persoa ou entidade que a persoa beneficiaria autorice.
 
Con caracter xeral, o aboamento da axuda realizarase mediante pago único salvo que 
por  criterios  técnicos,  debidamente reflectidos  no correspondente  informe técnico,  se 
valore un fraccionamento do aboamento da axuda.

As persoas beneficiarias, no prazo máximo de tres meses a partir da data de pago da 
axuda, deberán xustificar documentalmente, no departamento de servizos sociais deste 
Concello,  a  realización  do  gasto  destinado  ó  fin  que  motivou  a  concesión  da  axuda 
económica, mediante facturas, recibos pagados...

A factura emitirase a nome do Concello e no concepto indicarase o nome, apelidos e DNI 
da persoa beneficiaria así como o obxecto da axuda concedida.

No caso de que a natureza da axuda non permita a súa xustificación no prazo de 3 
meses, poderase conceder ata un prazo máximo de un ano.

Artigo 10.- Causas de denegación

Concello de Meaño

Serán causas de denegación:

• Que non cumpran os requisitos esixidos na presente ordenanza.
• Que a axuda solicitada non sexa axeitada para a resolución da problemática formulada 
ou detectada.
•  Que non exista crédito suficiente para a atención da solicitude.
•  Non prestar a colaboración necesaria ou impedir a labor técnica.

Artigo 11.- Incompatibilidade

Só se poderá conceder unha solicitude de emerxencia social (a cal poderá incluír varios 
conceptos)  por ano natural,  coa excepción de axudas para cobertura de necesidades 
básicas e axudas vinculadas ó uso da vivenda habitual. Nestes casos, previa valoración 
técnica motivada, poderán concederse dúas axudas por ano.
Como máximo poderán concederse  anualmente  axudas  de  emerxencia  social  por  un 
importe máximo do 300% do IPREM mensual.

Artigo 12.- Obrigas das persoas beneficiarias

• Destinar o importe das axudas económicas ás finalidades para as que foron outorgadas.
• Permitir e facilitar a labor ós técnicos para verificar a situación social.
• Reintegrar os importes concedidos cando non se apliquen para os fins propostos.
•  Comunicar  ó  persoal  de  referencia  do  departamento  de  servizos  sociais  calquera 
variación na súa situación familiar e económica que poida modificar as circunstancias que 
motivaron a solicitude.
• Presentar a documentación xustificativa do uso finalista da axuda.
• Cumprir co proxecto de inserción, de ser o caso.

Artigo 13.- Penalizacións

No caso de que non se xustifique correctamente a axuda no prazo establecido e non se 
proceda á súa devolución, a unidade familiar non poderá ser beneficiaria destas axudas 
por un prazo de dous anos, a contar dende o último día de prazo para a xustificación.

O incumprimento de proxecto de inserción ou o falseamento de documentación ou da 
situación sociofamiliar,  comportará unha penalización de un ano sen poder percibir  a 
prestación.

Artigo 14.- Revogación

Serán motivos de revogación:

• Renuncia expresa.

• Falsidade e/ou ocultamento de calquera dos datos declarados pola persoa solicitante.

• Desaparición das causas que deron orixe a súa concesión.

• Falecemento do solicitante da axuda, non obstante, atendendo á situación sociofamiliar 
e económica poderá acordarse o cambio de titularidade a outro membro da unidade 
familiar, mentres subsistan as causas que propiciaron a concesión.

•  A  utilización  da  axuda  para  finalidade  distinta  daquela  para  a  que  foi  concedida 
constituirá causa determinante da revogación da axuda e do seu reintegro inmediato, 

Concello de Meaño

previo requerimento polo  órgano competente,  que de non ser  atendido promoverá á 
acción executiva que corresponda, sen prexuízo das actuacións civís, penais ou doutra 
orde que en cada caso proceda.

• Transcorrido un prazo de tres meses dende que a axuda está disposta para ser aboada, 
sen que o ingreso sexa efectuado por causas imputables ó interesado.”

SEGUNDO.- Someter esta Ordenanza municipal a información pública e audiencia dos interesados, 
con  publicación  no  Boletín  Oficial  da  Provincia  e  na  sede  electrónica  do  Concello 
[concellodemeano.sedelectronica.gal]  polo prazo de 30 días hábiles  para que os interesados poidan  
presentarse reclamacións e /ou suxestións.
De  non  presentarse  reclamacións  e/ou  suxerencias  en  dito  prazo,  considerarase  definitivamente  
aprobado.

TERCEIRO.-  Unha vez aprobada definitivamente o texto íntegro dá mesma publicarase non Boletín  
Oficial  dá Provincia de Pontevedra e no Portal  de transparencia habilitado na sede electrónica do  
concello,  entrando en vigor transcorrido o prazo previsto non artigo 65.2 dá Lei 7/1985, do 2 de abril.

5. CAMBIO SISTEMA DE ACTUACIÓN POL. 3 DENA. (EXP. 96/2025 RELACIONADO CO 
157/2025).-

Favorable
Tipo de votación: Ordinaria

A favor: 7, En contra: 0, Abstencións: 3.

Visto o expediente en tramitación para o cambio do sistema de actuación no Polígono de Solo Urbano 
Non Consolidado nº 3-Dena pasando do sistema indirecto de concerto ao directo de expropiación.

Visto que na sesión extraordinaria e urxente da Xunta de Goberno Local celebrada en data 5 de marzo 
de 2025, adoptouse, entre outros, o seguinte acordo:

“Primeiro.- Incoar expediente de cambio de sistema de actuación do Polígono de Solo Urbano Non 
Consolidado nº 3 de Dena, pasando do sistema de concerto ao de expropiación.
Segundo.-  Someter o expediente  de cambio de sistema a información pública por prazo dun mes 
mediante  anuncio no Boletín  Oficial  da Provincia e  notificación individualizada aos propietarios 
afectados.
Terceiro.-  Requirir  á  entidade  mercantil  MP  Carregal  a  fin  de  comunique  ao  Concello  de  que 
parcelas segue a ser propietaria no ámbito do Polígono e de cales, no seu caso, deixou de selo e, no  
caso de que lle conste, quen é o actual titular das mesmas, todo iso conforme ao previñido no art. 247 
do Decreto 143/2016.”

Visto que o acordo foi notificado aos propietarios do ámbito e publicado no BOP de 17 de marzo de  
2025, sen que se chegase a presentar alegación ningunha dentro do prazo concedido.

Emitido informe xurídico por  D.  Carlos Abal  Lourido na data 06.05.2025 en virtude do contrato 
menor de servicio de asesoramento xurídico temporal ao Concello na  tramitación do procedemento de 
modificación do sistema de actuación aplicable no Polígono de Solo Urbano Non Consolidado nº 3-
Dena,  pasando do sistema de concerto ao de expropiación,  así  coma no procedemento para a súa 
execución (Resolución da Alcaldía nº 2025-0097 de data 24.02.25) que literalmente din:

(…)

Concello de Meaño

“III.- INFORME
1.-  Unha  vez  aprobado  inicialmente  o  cambio  de  sistema  sen  que  se  teña  presentado  alegación 
ningunha, nin polos propietarios do ámbito nin por terceiros, procede a súa aprobación definitiva, 
pasando por tanto de aplicarse o sistema de concerto ao de expropiación para o desenvolvemento do  
Polígono de Solo Urbano Non Consolidado nº 3 de Dena.

2.-  A  Sentenza  do  Tribunal  Superior  de  Xustiza  de  Galicia,  Saa  do  Contencioso-administrativo, 
Sección 2ª, nº 196/2023 de 28 de abril de 2023 (Rec. 4362/2022) lembra que para modificar o sistema 
de actuación indirecto a un sistema directo,  como é  o caso,  e  conforme ao sinalado no art  285  
Decreto 143/16, “como presupuesto indispensable está que los afectados no ofrezcan en el período de 
información pública garantías bastantes de los deberes y trámites de urbanización pendientes y las 
formalicen conjuntamente en el plazo y términos que acuerde el ayuntamiento”.
Tal requisito cúmprese neste caso, xa que durante o trámite de información pública non se presentou 
alegación ningunha polos propietarios do ámbito.

3.-  Debe terse en conta que a entidade MP Carregal SL, que figuraba no seu día como titular única 
dos terreos comprendidos no ámbito de actuación ao tempo da aprobación da modificación puntual  
do planeamento e da aprobación do proxecto de equidistribución,  foi  expresamene requerida,  ao 
abeiro  do  disposto  no  art  247  do  Decreto  143/2016,  para  que  comunicase  ao  Concello  de  qué 
parcelas segue a ser propietaria no ámbito do Polígono e de cáles, no seu caso, deixou de selo e, no  
caso de que lle conste, quén é o actual titular das mesmas, sen que sen embargo chegase a realizar  
manifestación ningunha ao respecto, o que non impide continuar adiante co procedemento, tendo en  
vista que a omisión desta información non poderá afectar ao resultado obxectivo da equidistribución, 
sen prexuízo da responsabilidade civil ou penal que no seu caso corresponda, como expresamente 
sinala a norma indicada.
En todo caso, consultado o Rexistro da Propiedade e o Catastro resultan, cando menos, os seguintes  
propietarios no ámbito:
i.- MP Carregal SL. Fonte de Fefiñáns 2, 3º C, Cambados-36630, Pontevedra
ii.- José Carlos Caneda Maya. Lugar de Seixiños, Dena, nº 46. Meaño-36967, Pontevedra 
iii.-  Vicente Padín Caamaño e Aurora Insua Caamaño, Lugar de Altamira, Dena. 36967, Meaño, 
Pontevedra
iv.-  Propietario  descoñecido  dunha  porción  da  Parcela  2-A,  con  Ref  Catastral 
36027A013001550000MI

4.- En canto ao órgano competente para a aprobación inicial, ainda que determinación do sistema de 
actuación é unha materia de xestión urbanística que, por tanto, corresponde en principio á Alcaldía 
ou órgano no que teña delegada esta competencia,  conforme ao art  21.1.j  Lei  7/85 de Bases do  
Réxime Local, para maior garantía e dado que se está a modificar unha determinación que figura no 
planeamento,  que  o  art  112.2  Lei  2/2016  e  284.2  do  seu  Regulamento  permiten  modificar  aos 
instrumentos de planeamento de desenvolvemento, resulta aconsellable que a aprobación definitiva 
teña lugar mediante acordo do Pleno, por ser o órgano competente para a aprobación definitiva dos  
instrumentos de planeamento de desenvolvemento (art 22.2.c Lei 7/85 de Bases do Réxime Local).”

Ditaminado  favorablemente  pola  Comisión  informativa  de  infraestruturas,  urbanismo  e 
desenvolvemento sostible o Pleno da Corporación, en votación ordinaria,  por 7 votos a favor (Grupo 
Municipal Veciños de Meaño) e 3 abstencións (Grupo Municipal Meaño Independiente e Grupo Mixto 
- BNG), ACORDA:

PRIMEIRO.- Aprobar definitivamente o cambio de sistema de actuación para o desenvolvemento do 
Polígono de Solo Urbano Non Consolidado nº 3 de Dena, pasando do sistema de concerto ao de  
expropiación. C

Concello de Meaño

SEGUNDO.-  Notificar  o  acordo  aos  propietarios  que  figuran  no  expediente,  con  expresión  dos 
recursos pertinentes, sinalando que contra o Acordo, que pon fin á vía administrativa, pódese interpor 
recurso de reposición potestativo, con arranxo aos arts 123 e ss da Lei 39/2015 do Procedemento 
Administrativo Común das Administracións Públicas, no prazo dun mes a contar dende o día seguinte  
ao da notificación do mesmo, ou directamente recurso contencioso-administrativo diante do órgano 
competente de dita xurisdición, con arranxo aos arts 45 e ss da Lei 29/98 Reguladora da Xurisdición 
Contencioso-Administrativa, no prazo de dous meses a contar dende o día seguinte ao da notificación 
da Resolución. 

TERCEIRO.- Publicar o anuncio no BOP e no BOE, conforme ao art 44 da Lei 39/2015, aos efectos 
de que sirva de notificación ao titular descoñecido da finca catastral 36027A013001550000MI.

6. PROXECTO PARA NOVO TRAZADO DA RÚA HERMINIA FARIÑA E PROXECTO DE 
EXPROPIACIÓNS  PARA  NOVO  TRAZADO  DA  RÚA  HERMINIA  FARIÑA.  (EXP.  836 
/2022).-

Favorable
Tipo de votación: Ordinaria

A favor: 7, En contra: 0, Abstencións: 3.

Visto o expediente  tramitado e  resultando que para  a  correcta  execución das  obras é  necesaria  a 
adquisición de determinados bens e dereitos afectados pola execución do Proxecto.

Considerando que unha vez aprobado definitivamente o Proxecto Técnico leva implícita a declaración 
de utilidade pública das obras nel contempladas e por tanto, leva consigo a autorización para expropiar 
os bens e dereitos necesarios para a realización das obras. 

Vistos vos informes obrantes non expediente e vistos vos artigos 4.1.d) da Lei 7/85, do 2 de abril, 90 e 
94 do Real  Decreto Lexislativo 781/1986,  do 18 de abril,  10 e seguintes da Lei  de Expropiación 
Forzosa  e  os  concordantes  do  seu  Regulamento,  e  ditaminado  favorablemente  pola  Comisión 
informativa de infraestruturas,  urbanismo e desenvolvemento sostible;  o Pleno da Corporación, en 
votación ordinaria,  7 votos a favor (Grupo Municipal Veciños de Meaño) e 3 abstencións (Grupo 
Municipais Meaño Independiente e Grupo Mixto - BNG), ACORDA:

1.- Aprobar  definitivamente  o  proxecto  denominado  “NOVO  TRAZADO  DA  R/  HERMINIA 
FARIÑA”(versión  V8)   redactados  polos  Enxeñeiros  de  Camiños,  Canais  e  Portos  Dª.  ELENA 
MARÍA URCOLA TELLERÍA e D. ENRIQUE JUAN URCOLA TELLERÍA.

2.- Desestimar as alegacións formuladas en base ao exposto no informe técnico de data 06.05.2025, 
elaborado polo arquitecto municipal. 

3.- Aprobar definitivamente a relación concreta e individualizada dos bens e dereitos afectados pola 
actuación municipal que de seguido se relaciona, declarando expresamente a necesidade de ocupación 
dos terrreos afectados que se relaciona:

Parcela
Titular 
Catast

ral
Tipo

Tot
al 

(m2
)

Ocupa
ción 
(m2)

Valoració
n

Bienes y derechos

Valoraci
ón  total 
bienes y 
derechos 
afectado

s

VALORACI
ON 

ocupación y 
bienes (€)

5% 
premio 
afección 

(€)

Valoración 
Totalocupació

n (€)

Concello de Meaño

8194004NG1989S00
00UL

María 
Dolore

s 
Arousa 
Souto

Urba
no

1.64
2

65
4.049,50 

€

Retirada puerta de 
ancho 2,3m con 
apertura hacia dentro.

6.865,50 10.915,00 545,75 11.460,75

Nueva puerta de ancho 
2,3m con apertura hacia 
dentro

Retirada Verja‐ cierre 
malla actual: 14 
m(largo)*1,6m (alto).

Nueva Verja-cierre 
nueva malla: 14m 
(largo)* 1,6m (alto)

Retirada a almacén 
municipal de postes 
piedra:5ud*(2m 
largo*0,2m*0,2m)

Retirada vigas estrechas 
metálicas: 5ud* 
(3,5m*0,1m*0,15m)

Retirada y recolocación 
cepas de uvas: 9ud

36027A0650097000
0MQ

María 
Dolore

s 
Arousa 
Souto

Urba
no

623 27
1.682,10 

€

Retirada Verja‐ cierre 
malla actual: 28 
m(largo)*1,6m (alto).

3.810,50 5.492,60 274,63 5.767,23

Nueva Verja-cierre 
nueva malla: 28m 
(largo)* 1,6m (alto)

Retirada a almacén 
municipal de postes 
piedra:5ud*(2m 
largo*0,2m*0,2m)

Retirada vigas estrechas 
metálicas: 4ud* 
(3,5m*0,1m*0,15m)

Retirada y recolocación 
cepas de uvas: 7ud

8194008NG1989S00
01ZB

Esther 
Solla 
Souto

Urba
no

637 164
10.217,20 

€

Retirada a almacén 
municipal postes 
piedra:13ud*(2m*0,2m
*0,2m)

5.837,00 16.054,20 802,71 16.856,91

Retirada malla cierre: 
32m*1m

Retirada puerta 
metálica: 0,8m*1,8m.

Nueva puerta: 1m*1,8m

Retirada arbustos: 4ud

Verja cierre malla: 
24m*1,6m

8193002NG1989S00
01IB

Domin
go 

García 
Muñiz

Urba
no

340 6 373,80 €

Retirada a almacén 
municipal de poste 
piedra:1ud

1.595,00 1.968,80 98,44 2.067,24Retirada malla verja: 
5m. 

Nueva malla verja 
cierre: 4m*1m

8193003NG1989S00
01JB

María 
Luisa 
Arosa 
Souto

Urba
no

131 6 373,80 €

Retirada seto: 5m

302,50 676,30 33,82 710,12
Retirada a almacén 
municipal de poste 
piedra:1ud

Nueva malla verja 
cierre: 1,5m*1m

268,00 
€

16.696,40 
€

18.410,5
0 € 35.106,90 €

1.755,35 
€ 36.862,25 €

4.- Considerar que co actuado queda demostrada a necesidade de ocupación dos bens e dereitos a que 
se refire este expediente, e por tanto, acórdase a necesidade de ocupación dos mesmos, considerando 
que  este  acordo  inicia  o  expediente  expropiatorio,  entendéndose  todas  as  actuacións posteriores 
referidas a esta data. C

Concello de Meaño

5.- Proceder á publicación deste acordo na forma á que se refire o artigo 21 en relación co 18 da Lei 
de  Expropiación  Forzosa,  con  notificación  persoal  aos  interesados,  invitándose  aos  mesmos  á 
adquisición por mutuo acordo.

6.- Facultar ao Sr. Alcalde tan amplamente como sexa necesario, para levar a puro e debido efecto o  
presente acordo municipal.

7.  MOCION DO GRUPO MUNICIPAL DO BNG SOLICITUDE XUNTA DE GALICIA A 
COBERTURA INMEDIATA DA PRAZA DE MÉDICO DO CENTRO DE SAÚDE DE DENA. 
(EXP. 444/2025).-

Favorable Tipo de votación: Unanimidade

O Sr. Alcalde cédelle a palabra á voceira do Grupo Mixto do BNG Dª Rosana Domínguez Rey, que 
procede a dar lectura á moción presentada con data de rexistro 19/05/25  n.º 2025-E-RE-833:

“MOCIÓN  PARA  SOLICITAR  QUE  SE  CUBRA  DE  INMEDIATO  A  PRAZA  DE  MÉDICO  DO 
CENTRO DE SAÚDE DE DENA

Dona Rosana Domínguez Rey, portavoz do Grupo do BNG no concello de Meaño, ao abeiro da lexislación 
vixente, presenta para o seu debate e, se procede, aprobación a seguinte MOCION:

EXPOSICIÓN DE MOTIVOS:

O Centro de Saúde de Dena leva sen médico dende mediados de abril, resultando imposible para a veciñanza 
ter  unha  cita  de  atención  primaria  dende  entón.  A  atención  sanitaria  quedou  incluso  relegada  á  atención  
telefónica de 061.

O BNG de Meaño leva tempo denunciando esta situación na que se aotpa o sistema sanitario do concello debido  
á nefasta xestión do PP no goberno da Xunta. A sanidade é un dereito fundamental da veciñanza e a atención  
primaria resulta imprescindible para a detección de doenzas e o seu correcto tratamento. O seguimento médico  
dos pacientes polo seu médico de cabeceira é tan necesario como valioso. A falta de médico en Dena afecta a  
varias parroquias do municipio e o malestar da veciñanza evidenciouse na concentración en defensa da sanidade 
do pasado 10 de maio, á que acudiron numerosos para que a situación cese.

Os concellos son as administracións máis próximas os problemas da cicdadanía, polo que dende eles se debe  
reivindicar centros de Saúde e PACs dotados de persoal suficiente de todas as categorías, ben equipados e oon  
consultas precisas presenciais a solicitude do paciente.

Por todo o exposto,  o Grupo do BNG en Meaño solicita á  corporación municipal  do concello de Meaño a  
aprobación dos seguintes ACORDOS:

1. Instar á Xunta de Galicia a que repoña de xeito inmediato o médico do Centro de Saúde de Dena.

2. Instar á Xunta de Galicia a garantir unha atención primaria de calidade cubrindo todas as baixas e  
vacantes do persoal sanitario nos centros de saúde de Meaño e Dena.”

Sinalando a Sra. Domínguez Rey que dado que o médico do Centro de Saúde de Dena foi reposto que 
solo sería a aprobación do punto 2.

Ditaminada favorablemente pola Comisión Especial de Contas, o Pleno da Corporación, en votación 
ordinaria, por unanimidade dos membros presentes, acorda:

- Instar á Xunta de Galicia a garantir unha atención primaria de calidade cubrindo todas as baixas e  
vacantes do persoal sanitario nos centros de saúde de Meaño e Dena.

Concello de Meaño

8.  MOCION VECIÑAL MEAÑO INDEPENDIENTE SOLICITUDE XUNTA DE GALICIA 
DE PLAZA FIXA AUDICION E LINGUAXE CEIP COIRÓN - DENA. (EXP. 446/2025).-

Favorable Tipo de votación: Unanimidade

O Sr. Alcalde cédelle a palabra á voceira do Grupo Veciñal Meaño Independiente Dª Cristina Castro 
Pintos, que procede a dar lectura á moción presentada con data de rexistro 28-05-25  n.º 2025-E-RE-
832:

“MOCIÓN Ó PLENO DO CONCELLO DE MEAÑO
En Meaño a 18 de Maio de 2025

Eu,  Dª  Cristina  Castro  Pintos,  con  DNI  n.º  76.824.528-C,  como  voceira  do  grupo  de  Concelleiros 
VECIÑOS MEAÑO INDEPENDIENTE, a través do presente escrito,
EXPOÑO:
Que o Concello de Meaño conta con dous centros de Ensino para as etapas da Educación Infancia de 2º  
ciclo e de Educación Primaria, como son o CEIP “AS COVAS” – MEAÑO  e o CEIP “COIRON-DENA”.
Dende este  grupo municipal  cremos que as institucións deben estar  para  velar  e  vixiar  que o sistema 
educativo dos nosos centros conte con tódolos medios e recursos que se fagan precisos para levar a cabo e 
mellorar unha labor tan importante como é a educación das xeracións futuras de nosa veciñanza.
Así,  e  observando  as  necesidades  que  se  van  presentando,  dende  a  Comunidade  Educativa  do  CEIP 
“COIRON-DENA” está a demandarse unha praza fixa a tempo completo para a especialidade de A.L.  
(Audición e Linguaxe), que preste o servizo total no centro.
A inclusión desta prazas de persoal especializado nos centro reforzan, facilitan e melloran a aprendizaxe de 
todas e todos os alumnos que o precisan, podendo ser atendidos dun xeito máis individualizado e concreto,  
focalizando nas necesidades específicas e concretas de cada caso para as que se faga preciso, sendo esta 
ademais unha necesidade que nos últimos anos foi en aumento.
Polo tanto, cremos esta unha necesidade que dende o Concello de Meaño se debe apoiar como institución e 
órgano de representación das e dos veciños.
Así,
MANIFESTAMOS:
Que posto que as competencias en materia de Educación dependen da Comunidade Autónoma de Galicia, 
e, en concreto da Consellería de Educación, Ciencia, Universidades e Formación Profesional debe ser esta a  
que dote desta praza demandada polo citado CEIP “Coirón-Dena”
Por todo o anterior, presentamos a seguinte

MOCIÓN:
Se someta a votación neste Pleno da corporación do Concello de Meaño:
- Instar á Xunta de Galicia, responsable das competencias en Materia de Educación e en Concreto á  
Consellería de Educación, Ciencia, Universidades e Formación Profesional a que dispoña unha praza 
fixa a TEMPO COMPLETO de AUDICIÓN E LINGUAXE para o CEIP COIRÓN-DENA”

Ditaminada favorablemente pola Comisión informativa permanente de educación,  cultura,  deporte, 
ocio e tempo libre, o Pleno da Corporación, en votación ordinaria, por unanimidade dos membros  
presentes, acorda:

- Instar á Xunta de Galicia, responsable das competencias en materia de educación e en concreto á  
Consellería de Educación, Ciencia, Universidades e Formación Profesional a que dispoña unha praza 
fixa a TEMPO COMPLETO de AUDICIÓN E LINGUAXE para o CEIP COIRÓN-DENA.

B) ACTIVIDADE DE CONTROL

9. DAR CONTA DAS RESOLUCIONS DA ALCALDIA.-

Aos efectos de control e fiscalización da xestión dos órganos de goberno, a que se refire o artigo  C

Concello de Meaño

22.2.a) da Lei 7/1985, do 2 de abril Reguladora das Bases de Réxime Local, dáse conta ao Pleno das  
resolucións adoptadas pola Alcaldía, no período comprendido entre o día 18/03/25 n.º 2025-0139 e o  
día 26/05/25 n.º 2025-0315, ambas incluídas.

C) ROGOS E PREGUNTAS

10. ROGOS E PREGUNTAS.-

PREGUNTAS  BNG  (Presentadas  mediante  Rexistro  de  entrada  n.º  2025-E-RE-976  o 
28/05/2025):

1. Porque motivo non hai aínda Orzamento para este ano 2025? Vaino haber? 
2. Cal foi o importe destinado á emerxencia social no ano 2024? Canto é o saldo atribuído a este 

concepto no orzamento? 
3. Canto ten pensado analizar o estado das fontes do concello, a fin de determinar a potabilidade  

da auga para o consumo humano? 

Por  parte  da  representante  do  BNG  solicítase  engadir  as  seguintes  preguntas  /  rogo:
Preguntas:
- Posible ubicación do Centro de Día.
-  Sabe  vd.  o  motivo  polo  que  o  río  da  Chanca  de  Dena  apereceu  estos  días  enturbiado.
Rogo:  
Lembrar que non se está invitando á Corporación nos actos municipais.

Así mesmo, CERTIFICO:

Que de conformidade co acordo adoptado polo pleno da corporación, na sesión de data 29 de 
decembro de 2019, e co establecido no decreto 24/2018, do 15 de febreiro, sobre libros de 
actas  e  de  resolucións  das  entidades  locais  galegas,  incorpórase  como anexo  a  videoacta 
resultante da gravación desta sesión, garantíndose a súa autenticidade coa seguinte sinatura 
dixital:

Formato          : VIDEO (WMV)
Nombre archivo   : {A46C04B5-7A94-4F2D-96AD-DEB5B3676097}.wmv

SHA512(Firma): 
9158f46da3b7b47c23d18245728069a4132855a509354fce072973b96347cf68f8af0e214ce8dc826510a
a7efe9712ee760aa447564984d94ee4fb510518a56d

DOCUMENTO ASINADO ELECTRONICAMENTE

